
lijoe pekolihné, kerana toesing kanti mekelo soeba manakan,

dadi lijoe. Boewat amah-amahanné toesingdja meli. Boewina

kemoelanné toesingda lijoe boeké dagangané lén-lénan. Ké-

wala soeba njidajang meli kambing loewa moewani dadoewa

wijadin patpat, pedas soeba énggal dadi lijoe.



13. POENJAN ASEM.




Jan moenggoewing poenjan asemé totonan soroh poenjan

kajoe ané gedé toer mewidji kembar. Akah poenjan asemé

toesing pati dawa boeka akah poenjan bainginé. Poenjanné

katos, ngales toer lesné selem. Donné Serining-serining, ge-

dénné amboel kampid dedaloené. Jéning peteng don asemé

koentjoep; pikenohné apangă toesing ilang panesné. Boéngan

asemé mirib boekă boengan kemoeningé; gobanné poetih.

Boewahné mirib boeka boewah kemberakané, koelitné katos

toesing bisa engkag. Jén enoe ngoedă adanină tjempaloek,

koelitné atep tekén isinné: jén soeba daam, palas isinné tekén

koelitné. Boewah asemé abesik batoenné nganti dasă besik

lijoenné. Batoen asemé ento kekapoet baan isinné. Isi moewah

batoen asemé ento ané enoe ngoedă gobanné poetih; jén

soeba tasak gobanné barak mesawang selem. Boewah asemé

oeling enoe tjempaloek tekaning soébă tasak rasanné masem

ngelintjoeng. Mekedjang anaké demen tekén asem. Asemé

dadi pesan sepelang, apang kanti mekelo. Jén mekeneh nje-

pelang asem, gediang maloe koelitné, batoenné loentik,

apangă enoe isinné dogén, toemoeli djemoeh. Jan soebă toeh,

laoet kepel-kepel gedénné amboel sangkopé, lantas kapoet

adji selépaan, gantoengang. Ento asemé ané soebă mekelo

adanina loenak. Jén mekoeskoes adanină loenak tanek. Di-

sisin roeroengé diwewengkon Boeléléngé lijoenan pemoelaină

asem, nangingké diroeroengé gedé dogén. Pikenohné poenjan

asemé poelană disisin roeroengé, sepisan, apangă dadi tis

roeroengé, anggona tongos mémbon rikală panes gedé wijadin

oedjan bales; kerană ento donné toesing pati aas boekă don

